ЌОНУНИ ЉУМЊУРИИ ТОЉИКИСТОН

Дар бораи муќовимат бо вируси норасоии масунияти  одам ва бемории пайдошудаи норасоии масуният (ќљт 31.12.08 №476)
(Ахбори Маљлиси Олии Љумњурии Тољикистон с.2005, №12, мод.662, с.2008, №12, ќ.2, мод.1010)
Ќонуни мазкур асосњои њуќуќии амалї намудани маљмўи чорабинињои муќовимат ба пањншавии  вируси норасоии масунияти одам ва бемории пайдошудаи норасоии масуниятро танзим намуда, риояи њуќуќњои шањрвандї, сиёсї, иќтисодї, иљтимої, фарњангї ва озодињои асосии инсонро дар бар гирифта, барои пешгирии пањншавии сироятпазирии вируси норасоии масунияти одам, кам кардани таъсири мубталошавї ба беморї, расонидани ёрии тахассусии тиббї ба шахсони мубталои вируси норасоии масунияти одам ва бемории пайдошудаи норасоии масуният ва сабук гардонидани оќибати он барои њар кас ва тамоми љомеа  нигаронда шудааст. (ќљт 31.12.08 №476)
БОБИ 1

МУЌАРРАРОТИ УМУМЇ

Моддаи 1. Мафњумњои асосї

Дар Ќонуни мазкур мафњумњои асосии зерин  истифода мешаванд:

- вируси норасоии масунияти одам – вируси норасоии масунияти одам;

- сирояти вируси норасоии масунияти одам – бемории давомноке, ки сабабгораш вируси норасоии масунияти одам аст;

- шахсони сироятшудаи вируси норасоии масунияти одам – шахсоне, ки гирифтори вируси норасоии масунияти одам шудаанд (шахсони њомили вируси норасоии масунияти одам  ва мубталои бемории пайдошудаи норасоии масуният);

- бемории пайдошудаи норасоии масуният – давраи охирини сирояти вируси норасоии масунияти одам ; (ќљт 31.12.08 №476)
- одамони мубталои бемории пайдошудаи норасоии масуният – шахсони дорои зуњуроти клиникии беморї дошта, ки барои онњо иллатнокии амиќи системаи масуният аз таъсири вируси норасоии масунияти одам хос аст;

- доруњои зидди ретровирусї – доруњои тиббие мебошанд, ки тавассути таъсири онњо ба вируси норасоии масунияти одам дар хуни организми шахси сироятшуда миќдори вирусњо кам шуда, њаёти шахси сироятшудаи вируси норасоии масунияти одам дароз  мегардад. (ќљт 31.12.08 №476)
Моддаи 2. Ќонунгузорї дар бораи муќовимат бо вируси норасоии масунияти одам / бемории пайдошудаи норасоии масуният
Ќонунгузорї дар бораи муќовимат бо вируси норасоии масунияти одам / бемории пайдошудаи норасоии масуният ба Конститутсияи (Сарќонуни) Љумњурии Тољикистон асос ёфта, аз Ќонуни мазкур ва дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалие, ки Љумњурии Тољикистон эътироф кардааст, иборат мебошад.

Моддаи 3. Татбиќи Ќонуни мазкур

Амали Ќонуни мазкур ба шањрвандони Љумњурии Тољикистон, шањрвандони  хориљї, гурезањо, муњољирони иљборї ва шахсони бешањрванд пањн мегардад.

Ќонуни мазкур нисбат ба муассисаю ташкилот ва корхонањое, ки дар ќаламрави Љумњурии Тољикистон бо тартиби муќарраршуда ба ќайд гирифта шудаанд, новобаста аз шаклњои ташкилию њуќуќии онњо татбиќ карда мешавад.

Моддаи 4. Сиёсати давлатии Љумњурии Тољикистон дар муќовимат бо вируси норасоии масунияти одам / бемории пайдошудаи норасоии масуният
Сиёсати давлатии Љумњурии Тољикистон дар муќовимат бо вируси норасоии масунияти одам / бемории пайдошудаи норасоии масуният
 дар асоси Ќонуни мазкур, дигар ќонунњо ва санадњои меъёрии њуќуќии Љумњурии Тољикистон, ки мутобиќи њамин Ќонун ќабул карда мешаванд, дар амал татбиќ карда мешавад.

Давлат кафолат медињад:

- риояи тамоми њуќуќ ва озодињо нисбати одамони аз вируси норасоии масунияти одам сироятёфтаю мубталои бемории пайдошудаи норасоии масуният ва аъзои оилаи онњо,мутобиќи ќонунгузории Љумњурии Тољикистон; 

-амалисозии назорати эпидемиологии пањншавии сирояти вируси норасоии масунияти одам ва бемории пайдошудаи норасоии масуният дар ќаламрави Љумњурии Тољикистон бо назардошти риоя ва афзалияти њуќуќи инсон, пинњонї будани ташхис ва риояи усулњои махфї анљом додани он; (ќљт 31.12.08 №476)

- расонидани кўмаки ройгони босифат ва аз љињати илмї асосноки тахассусии тиббї ва иљтимоию равоншиносї барои шахсони мубталои вируси норасоии масунияти одам ва бемории пайдошудаи норасоии масуният; (ќљт 31.12.08 №476)

- дастрас ва бехатар будани азназаргузаронии тиббї барои ошкор сохтани сирояти вируси норасоии масунияти одам, аз љумла азназаргузаронии пинњонї;

- таъмини воситањои пешгирї, ташхис ва табобати сирояти вируси норасоии масунияти одам, инчунин назорат ба бехатарии маводњои тиббї, моеъњои биологї ва бофтањое, ки бо маќсадњои ташхис, муолиља ва илмї истифода бурда мешаванд; 

- инкишоф додани тадќиќотњои илмї оид ба проблемањои вируси норасоии масунияти одам / бемории пайдошудаи норасоии масуният; 
 - мунтазам ба ањолї додани иттилоот вобаста ба вируси норасоии масунияти одам / бемории пайдошудаи норасоии масуният, аз љумла тавассути воситањои ахбори омма;

- инкишоф додани њамкории байналмилалї ва мубодилаи доимии иттилоот дар доираи барномањои байналмилалии муќовимат бо вируси норасоии масунияти одам / бемории пайдошудаи норасоии масуният.
- дастрас ва сариваќтї будани кўмаки тиббї ва иљтимоию равоншиносї; (ќљт 31.12.08 №476)

- ќабули даврии барномаи давлатии мубориза бар зидди вируси норасоии масунияти одам ва бемории пайдошудаи норасоии масуният. (ќљт 31.12.08 №476) 
Чорањои муќовиматро бо вируси норасоии масунияти одам / бемории пайдошудаи норасоии масуният Њукумати Љумњурии Тољикистон ва маќомоти мањаллии њокимияти давлатї амалї мегардонанд. Дар татбиќи чорањо оид ба муќовимат бо вируси норасоии масунияти одам / бемории пайдошудаи норасоии масуният корхонањо, муассисањо, ташкилотњо, иттињодияњои љамъиятї сарфи назар аз шаклњои ташкилию њуќуќї, аз љумла иттињодияњои байналмилалї, инчунин шахсони воќеї, аз љумла шањрвандони хориљї иштирок карда метавонанд. Давлат дастгирии ин шахсони воќеї ва њуќуќиро дар татбиќи барномањои мазкур кафолат медињад.

Моддаи 5. Маблаѓгузории фаъолият оид ба муќовимат бо вируси норасоии масунияти одам / бемории пайдошудаи норасоии масуният
Маблаѓгузории фаъолият оид ба муќовимат бо вируси норасоии масунияти одам / бемории пайдошудаи норасоии масуният хусусияти афзалиятнок дорад.

Маблаѓгузории чорабинињо оид ба муќовимат ба пањншавии вируси норасоии масунияти одам / бемории пайдошудаи норасоии масуният аз њисоби манбаъњои зерин сурат мегирад:

- маблаѓи буљети давлатї;

- маблаѓи фондњои маќсаднок; 

- маблаѓњое, ки барои суѓуртаи тиббии ихтиёрї ва њатмї равона карда мешаванд;

- сањмияњои ихтиёрї ва хайрияи шахсони воќеї ва њуќуќї;

- дигар манбаъњои маблаѓгузорие, ки ќонунгузории Љумњурии Тољикистон манъ накардааст.
Маблаѓгузории чорабинињои вобаста ба пешгирї ва мубориза бар зидди вируси норасоии масунияти одам ва бемории пайдошудаи норасоии масуният мутобиќи ќонунгузории Љумњурии Тољикистон тавассути љалби воситањои молиявї ба Фонди миллии бемории пайдошудаи норасоии масуният (минбаъд – Фонд), ки фаъолияти он тибќи Низомномаи аз тарафи Њукумати Љумњурии Тољикистон тасдиќгардида ба танзим дароварда мешавад, амалї мегардад. (ќљт 31.12.08 №476)
БОБИ 2

ПЕШГИРЇ, ТАШХИС ВА МУОИНАИ ШАХСОНИ СИРОЯТШУДАИ ВИРУСИ НОРАСОИИ МАСУНЯТИ ОДАМ

Моддаи 6. Њуќуќ ба пешгирии вируси норасоии масунияти одам / бемории пайдошудаи норасоии масуният
Ба шањрвандони Љумњурии Тољикистон,шањрвандони хориљї,гурезањо, муњољирони иљборї ва шахсони бешањрванд кафолати њуќуќњои зерин дода мешавад:

-  мунтазам гирифтани ахбороти пурра ва босифат дар бораи усулњои сирояти вируси норасоии масунияти одам ва тарзњои пешгирии вируси норасоии масунияти одам / бемории пайдошудаи норасоии масуният;

- муоинаи пешгирикунанда бо риояи усулњои махфї, пинњонї ва ихтиёрии ташхис тибќи тартиби муќаррарнамудаи Вазорати тандурустии Љумњурии Тољикистон; (ќљт 31.12.08 №476)
-  азназаргузаронии тиббии ихтиёрї ва пинњонї бо маќсади ошкор сохтани мубталошавии шахс бо вируси норасоии масунияти одам ва ташхис дар муассисањои тиббї новобаста аз шакли моликият; (ќљт 31.12.08 №476)
- гирифтани ахборот дар бораи натиљаи азназаргузаронї ва тавсияњо оид ба пешгирии сирояти вируси норасоии масунияти одам;

- мунтазам тавассути воситањои ахбори омма гирифтани маълумот дар бораи пешгирии вируси норасоии масунияти одам / бемории пайдошудаи норасоии масуният, барномањои амалкунанда ва хизматрасонї оид ба пешгирї, њуќуќњои инсон вобаста ба сирояти вируси норасоии масунияти одам / бемории пайдошудаи норасоии масуният, инчунин табобат, кўмак ва дастгирии шахсоне, ки мубталои  вируси норасоии масунияти одам / бемории пайдошудаи норасоии масуният мебошанд. (ќљт 31.12.08 №476)
- баргузор намудани чорабинињои маърифатию оммавї, аз љумла вохўрињо, семинарњо, аксияњо ва таъсиси мањфилњои пешгирии вируси норасоии масунияти одам ва бемории пайдошудаи норасоии масуният дар байни ањолї. (ќљт 31.12.08 №476)
Ба гурўњњои осебпазири ањолї иттилооти махсус ва хизматрасонињое, ки ба таѓйирёбии рафтори таваккалї равона шудаанд, дода мешавад. (ќљт 31.12.08 №476)

Бо маќсади пешгирии пањншавии вируси норасоии масунияти одам, бемории пайдошудаи норасоии масуният ва дигар беморињое, ки ба воситаи хун мегузаранд, Вазорати тандурустии Љумњурии Тољикистон якљоя бо Вазорати адлияи Љумњурии Тољикистон барномаи пешнињод кардани иттилоот ва баргузор намудани корњои маърифатиро дар муассисањои низоми иљрои љазои љиноятї тањия ва татбиќ менамоянд. (ќљт 31.12.08 №476)
Ин њуќуќњо тавассути кўмаки тахассусии тиббї, бунёди шабакаи кофии муассисањо барои пешгирї ва муолиљаи беморони вируси норасоии масунияти одам / бемории пайдошудаи норасоии масуният таъмин карда мешаванд. 

Чорањоро оид ба мубориза бо вируси норасоии масунияти одам / бемории пайдошудаи норасоии масуният Вазорати тандурустии Љумњурии Тољикистон, маќомоти он дар мањалњо, дигар  маќомоти давлатї, инчунин муассисањо ва ташкилоту корхонањо новобаста аз шакли моликият амалї мегардонанд.
Моддаи 61. Афзалиятнокии пешгирии вируси норасоии масунияти одам ва бемории пайдошудаи норасоии масуният 

Пешгирии вируси норасоии масунияти одам ва бемории пайдошудаи норасоии масуният дар Љумњурии Тољикистон яке аз самтњои афзалиятнок дар фаъолияти маќомоти њокимияти давлатї ба њисоб меравад.

Ин амал ба усулњои башардўстї ва риояи њуќуќи инсон асос ёфта, мутобиќи тартиби муќаррарнамудаи Вазорати тандурустии Љумњурии Тољикистон бо назардошти тавсияњои маќомоти махсусгардонидашудаи Созмони Милали Муттањид татбиќ мешавад.

Дар Љумњурии Тољикистон ташкилот ва муассисањои соњаи тандурустї, маориф ва иљтимої, новобаста аз шакли ташкилию њуќуќиашон, гурўњњои ташаббускор ва шањрвандони алоњида субъектњои пешгирикунандаи вируси норасоии масунияти одам ва бемории пайдошудаи норасоии масуният ба њисоб мераванд. (ќљт 31.12.08 №476) 
Моддаи 7. Азназаргузаронии тиббї
Азназаргузаронии тиббї дар муассисањои давлатї ё хусусии тандурустї, ки ба онњо бо тартиби муќарраркардаи ќонунгузории Љумњурии Тољикистон иљозатнома (литсензия) дода шудааст, сурат мегирад. Азназаргузаронии њатмии тиббї бояд махфї сурат гирад. (ќљт 31.12.08 №476)
Азназаргузаронии тиббии ихтиёрї ва пинњонї ба истиснои њолатњое, ки моддаи 9 Ќонуни мазкур пешбинї кардааст, баргузор мегардад.

Дар азназаргузаронии тиббии шахс намояндаи ќонунии ў низ њуќуќи иштирок кардан дорад.

Азназаргузаронии тиббии ноболиѓон ва шахсоне, ки ба тартиби муќарраркардаи ќонун корношоям эътироф шудаанд, мумкин аст бо хоњиш ё розигии намояндагони ќонунии онњо баргузор шавад ва онњо њуќуќ доранд њангоми  азназаргузаронии тиббї иштирок намоянд.

Натиљањои азназаргузаронї ба шахси аз азназаргузарониро гузашта ё намояндаи ќонунии ў бо тартиби муќарраркардаи Њукумати Љумњурии Тољикистон дода мешавад.

Шахсе, ки  азназаргузаронии тиббиро гузаштааст, њуќуќ дорад дар њамин муассиса, инчунин  дар муассисаи дигари системаи давлатии тандурустї, новобаста аз мўњлати гузаштаи азназаргузаронї мавриди азназаргузаронии такрории тиббї ќарор гирад.

Тартиби азназаргузаронии тиббї бо маќсади ошкор сохтани сирояти вируси норасоии масунияти одам, бањисобгирї, муоинаи тиббии сироятшавї ба вируси норасоии масунияти одам ва муоинаи пешгирии онњоро Њукумати Љумњурии Тољикистон муайян мекунад.

Ба шахсе, ки сирояти вируси норасоии масунияти одам дар вай ошкор шудааст, дар бораи кафолатњои давлатї, њуќуќу озодињо ва масъулият, ки ба зиндагї бо сирояти вируси норасоии масунияти одам алоќаманд аст, инчунин дар бораи хадамоти дастгирии иљтимоию равоншиносї ва гурўњњои кўмаки якдигарии сирояти вируси норасоии масунияти одам ахбороти пурра дода мешавад.

Моддаи 8. Азназаргузаронии ихтиёрии тиббї

Барои шањрвандони Љумњурии Тољикистон, шањрвандони хориљї ва шахсони бешањрванд, ки дар ќаламрави Љумњурии Тољикистон зиндагї мекунанд ё ќарор доранд, азназаргузаронии тиббї ба тариќи ихтиёрї ва пинњонї дар муассисањои махсусгардонидашудаи тиббї бо хоњиш ё розигии њамин шахсон баргузор мешавад.

Моддаи 9. Азназаргузаронии њатмии тиббї
Донорњои хун, моеъњои биологї, узвњо ва бофтањои бадан  азназаргузаронии њатмии тиббиро мегузаранд.

Шахсоне, ки азназаргузаронии њатмии тиббиро рад кардаанд, донори хун, моеъњои биологї, узвњо ва бофтањои бадан буда наметавонанд.

Шахсони алоњида аз рўи нишондодњои эпидемиологї, ки Њукумати Љумњурии Тољикистон муайян мекунад,  азназаргузаронии њатмии пинњониро барои сирояти вируси норасоии масунияти одам  мегузаранд.

Шањрвандони хориљие, ки ба Љумњурии Тољикистон ба мўњлати зиёда аз се моњ барои кор, тањсил, иќомати доимї ё дигар маќсадњо меоянд, дар муддати дањ рўзи баъди омаданашон ба истиснои шахсоне, ки бо шањодатномаи бемории вируси норасоии масунияти одам / бемории пайдошудаи норасоии масуният омадаанд,бояд мавриди азназаргузаронии тиббї ќарор гиранд. 

Шахсоне, ки дархости дар хусуси гуреза дониста шудани онњо ба ќайд гирифта шудааст, тибќи тартиби муќарраркардаи маќомоти тандурустї  азназаргузаронии њатмии тиббиро бояд гузаранд. 

Кормандони дипломатии намояндагињои хориљии дипломатї ва муассисањои консулї, инчунин шахсоне, ки дар ќаламрави Љумњурии Тољикистон аз имтиёзњо ва масунияти дипломатї  истифода мебаранд, мумкин аст барои ошкор сохтани вируси норасоии масунияти одам танњо бо розигии онњо, пинњонї аз назар гузаронида шаванд.

Ќисми њафтуми моддаи 9 хориљ карда шавад. (ќљт 31.12.08 №476)
Моддаи 10. Муоинаи тиббии шахсони сироятшудаи вируси норасоии масунияти одам
Муоинаи тиббии шањрвандони Љумњурии Тољикистон, шањрвандони хориљї, гурезањо, муњољирони иљборї ва шахсони бешањрванд, ки дар ќаламрави Љумњурии Тољикистон зиндагї мекунанд ё ќарор доранд ва мубталои вируси норасоии масунияти одам мебошанд (њомилони вирус ва беморон), танњо бо маќсадњои эпидемиологї ва дар асоси пинњонї дар муассисањои дахлдори давлатии системаи тандурустї бо тартиби муќарраркардаи Вазорати тандурустии Љумњурии Тољикистон гузаронда мешавад. (ќљт 31.12.08 №476) 
Маълумоти бадастовардаи Вазорати тандурустии Љумњурии Тољикистонро ба дигар сохторњои марбута додан, ба истиснои њолатњои муќаррарнамудаи ќарори суд ва ё бо дархости маќомоти тафтишотї бо маќсадњои таъќиби љиноятї ва маъмурии шахсон истифода бурдан мумкин нест. (ќљт 31.12.08 №476)
Моддаи 11. Риояи сирри духтурї

Маълумот дар бораи сирояти вируси норасоии масунияти одам ё мубталои вируси норасоии масунияти одам / бемории пайдошудаи норасоии масуният шудан  сирри хизматї буда,  онро Ќонун њифз мекунад.

БОБИ 3

ЊУЌУЌ ВА ЊИФЗИ ИЉТИМОИИ ШАХСОНИ СИРОЯТШУДАИ ВИРУСИ НОРАСОИИ МАСУНЯТИ ОДАМ
/ БЕМОРИИ ПАЙДОШУДАИ НОРАСОИИМАСУНИЯТ ВА АЪЗОИ ОИЛАЊОИ ОНЊО

Моддаи 12. Њуќуќњои шахсони сироятшудаи вируси норасоии масунияти одам / вируси норасоии масунияти одам / бемории пайдошудаи норасоии масуният
Шахсони сироятшудаи вируси норасоии масунияти одам ва мубталои вируси норасоии масунияти одам / бемории пайдошудаи норасоии масуният дорои чунин њуќуќњоянд:

- муносибати инсондўстонаи љамъият, ки паст задани шаъну эътибори инсонро истисно менамояд;

- талаб кардани махфї нигоњ доштани маълумотњо дар бораи вазъи саломатии худ, агар шароит ва хусусияти њаёту мењнати онњо хатари сирояти ин вируси норасоии масунияти одамро ба дигарон ба вуљуд наоварад. Додани иттилоот оид ба вазъи саломатии шахсони гирифтори чунин беморињо бе розигии онњо танњо бо ќарори суд ё дархости маќомоти тафтишотї имкон дорад; (ќљт 31.12.08 №476)
- љуброни зараре, ки бинобар фош кардани маълумот дар бораи ба он шахсон сироят кардани вируси норасоии масунияти одам расонида шудааст;

- фаъолияти касбї аз рўи ихтисоси интихобкарда, ба истиснои кор аз рўи ихтисосњо ва дар вазифањое, ки бо рўйхати махсус муќаррар шудаанд;

- ба гирифтани њамаи намудњои кўмаки ройгони тахассусї ва махсусгардонидашудаи тиббї, инчунин таъмини доруворї.
- ба њимоя аз табъиз (дискриминатсия), аз љумла њангоми дастрасї ба табобат; (ќљт 31.12.08 №476)
-ба иштироки фаъолона дар муайян кардани маќсадњои табобат, аз љумла ваќт ва тарзи табобат ва хотима ёфтани он. (ќљт 31.12.08 №476)
Дар муассисањои муолиљавї ба рад кардани ќабул ва расонидани кўмаки таъљилї ба шахсони мубталои вируси норасоии масунияти одам / бемории пайдошудаи норасоии масуният роњ дода намешавад. 
Моддаи 13. Манъи мањдудкунии њуќуќи шахсони сироятшудаи вируси норасоии масунияти одам
Аз кор озод кардан, нагирифтан ба кор, нагирифтан ба кори  муассисањои тањсилотї ва муассисањои тиббие, ки хизмат мерасонанд, инчунин мањдуд намудани дигар њуќуќу манфиатњои ќонунии шахсони сироятшудаи вируси норасоии масунияти одам бо сабаби мубталои вируси норасоии масунияти одам буданашон, њамчунин мањдуд кардани њуќуќњои манзилї ва дигар њуќуќу манфиатњои ќонунии аъзои оилањои шахсони сироятшудаи вируси норасоии масунияти одам роњ дода намешавад.

Истифодаи шахсони сироятшудаи вируси норасоии масунияти одам ба сифати объектњои санљиши тиббии воситањо ва усулњои омўзиши илмї ё раванди таълим манъ аст.
Табъиз (дискриминатсия) дар асоси сирояти вируси норасоии масунияти одам манъ аст. (ќљт 31.12.08 №476)

Дар асоси сирояти воќеї ва ё эњтимолии вируси норасоии масунияти одам содир намудани њама гуна њаракати оммавї бо маќсади барангехтани кинаву адоват ва пањн намудани муносибати нафратовари шахс ва ё гурўњи ањолї амали ѓайриќонунист. (ќљт 31.12.08 №476)

Њама гуна мањдудкунии њуќуќ ва озодињои одамоне, ки мубталои вируси норасоии масунияти одам ва бемории пайдошудаи норасоии масуният мебошанд, танњо бо маќсади таъмини солимии љомеа, њуќуќ ва озодии дигарон раво дониста мешаванд. (ќљт 31.12.08 №476)
Моддаи 14.   Кўмаки тиббї ва иљтимоию равоншиносї ба шахсони мубталои вируси норасоии масунияти одам / бемории пайдошудаи норасоии масуният
Кўмаки тиббї ба шахсони мубталои вируси норасоии масунияти одам / бемории пайдошудаи норасоии масуният дар муассисањои давлатии тандурустї, ки иљозатномаи (литсензияи) дахлдор доранд, расонида мешавад.

Њамаи намудњои кўмаки тиббї ба шахсони мубталои вируси норасоии масунияти одам / бемории пайдошудаи норасоии масуният дар асосњои умумї, аз рўи нишондодњои клиникї расонда мешавад.

Њамаи намудњои кўмаки тахассусї ва махсусгардонидашуда, аз љумла кўмак бо доруворї, ба шахсони мубталои вируси норасоии масунияти одам / бемории пайдошудаи норасоии масуният аз љониби муассисањои давлатии тандурустї ройгон расонда мешавад.

Ба шахсони мубталои вируси норасоии масунияти одам / бемории пайдошудаи норасоии масуният кўмаки иљтимоию равоншиносї дар муассисањои давлатї ва хусусии тандурустї, маориф, њифзи иљтимої, ки иљозатномаи (литсензияи) дахлдор доранд, дар њамкорї бо ташкилотњои љамъиятї ва намояндагони љомеаи мубталои вируси норасоии масунияти одам кор мекунанд, расонда мешавад.
Моддаи 141. Кўмаки тиббї ва чорањои дорои хусусияти пешгирикунанда дар муассисањои низоми иљрои љазои љиноятї

Шахсе, ки зимни ташхиси ў сирояти вируси норасоии масунияти одам мусбат муайян шудааст, њангоми дар љойњои аз озодї мањрум ё њабси пешакї ќарор доштан њуќуќи гирифтани кўмаки тиббии дахлдор, машварат ва фиристода шудан ба дигар хадамоти мададрасонро дорад.

Мањбусон ва боздоштшудагон ба ташхиси ройгони махфии сирояти вируси норасоии масунияти одам ва ба машварат дар асоси розигии огоњона, инчунин барои гирифтани маълумот оид ба вазъи саломатиашон њуќуќ доранд. Маълумот оид ба вазъи саломатї дар њуљљатњое нигоњ дошта мешавад, ки он танњо барои кормандони тиб дастрас буда, фаќат бо розигии худи мањбус ва ё дар њолати зарурати таъмини бехатарии дигар мањбусон ва кормандони зиндонњо бояд ошкор карда шавад.

Табъизи (дискриминатсияи) мањбусон дар асоси сирояти вируси норасоии масунияти одам манъ аст. (ќљт 31.12.08 №476)
Моддаи 15. Њифзи иљтимоии шахсони мубталои вируси норасоии масунияти одам / бемории пайдошудаи норасоии масуният ва аъзои оилањои онњо

Маќомоти идораи њифзи иљтимої дар њамкорї бо маќомоти идораи тандурустї, маориф, мењнат ва шуѓли ањолї барномањоро оид ба дастгирии иљтимоии шахсони мубталои вируси норасоии масунияти одам / бемории пайдошудаи норасоии масуният ва аъзои оилаи онњо, аз љумла таъин кардан ва пардохтани нафаќаю кўмакпулињо, расонидани кўмаки иљтимоию маишї, расонидани кўмак барои гирифтани тањсилот, бозомузї ва бо кор таъминкунї тањия ва татбиќ менамоянд.

Маќомоти идораи маориф, тандурустї ва њифзи иљтимої барномањои дастгирии иљтимоии кўдаконеро, ки дар натиљаи сирояти вируси норасоии масунияти одам ятим ё бе парастории волидон мондаанд, тањия ва татбиќ мекунанд.

Ба шахсоне, ки дар натиљаи амалиёти тиббии бо тартиби расмї иљрошуда вируси норасоии масунияти одам сироят кардааст, таъминоти нафаќавї ва њуќуќи  дар навбати аввал гирифтани манзил дар сурати набудани он ё зарурати бењсозии шароити манзилї бо тартиби муайянкардаи ќонунгузорї муќаррар карда мешавад.

Барои кўдакони то 16-сола, ки мубталои вируси норасоии масунияти одам / бемории пайдошудаи норасоии масуният мебошанд, кўмакпулии давлатии њармоња таъин карда мешавад.

Тартиби додани кўмакпулињо, њаљм ва манбаи пардохти онњоро Њукумати Љумњурии Тољикистон муайян мекунад.

Вазорати маорифи Љумњурии Тољикистон якљоя бо Вазорати тандурустї таълими кўдакон ва наврасонеро, ки мубталои вируси норасоии масунияти одам / бемории пайдошудаи норасоии масуният буда, дар муассисањои  тандурустї ё шароити хона ќарор доранд, аз рўи барномањои махсуси мактаби тањсилоти умумї  ташкил менамоянд.

Моддаи 16. Њуќуќи волидоне, ки кўдакони онњо мубталои вируси норасоии масунияти одам / бемории пайдошудаи норасоии масуният мебошанд
Волидони кўдаконе, ки мубталои вируси норасоии масунияти одам / бемории пайдошудаи норасоии масуният мебошанд ва шахсоне, ки онњоро иваз менамоянд, дорои чунин њуќуќњоянд:

- дар беморхонањо њамроњи кўдакон (то 14-сола) бошанд ва онњо дар ин давра аз кор озод шуда, ба онњо барои корношоямии муваќќатї кўмакпулї дода мешавад;

- дар њолати аз кор озод кардани яке аз волидон бинобар нигоњубини кўдаки то 16-сола нигоњ доштани собиќаи мењнатї барои пардохти кўмакпулии корношоямии муваќќатї ба шарте, ки то ба синни зикрёфта расидани кўдак ба кор дохил шуда бошад;

- рафту омади ройгони яке аз волидон ё дигар намояндаи ќонунии кўдаки то 18-сола њангоми ба љои табобат бурда овардани ў.

Модароне, ки кўдаки то 16-солаи мубталои вируси норасоии масунияти одам / бемории пайдошудаи норасоии масуният доранд, барои гирифтани рухсатии њарсола дар тобистон ё ваќти дигари барояшон мувофиќ њуќуќ доранд. Дар сурати набудани модар ва чунин кўдакро тарбия кардани падар ё шахси дигар ин њуќуќ ба њамин шахсон дода мешавад.

Моддаи 17. Љуброни зарари расонидашуда ба шахсони  мубталои вируси норасоии масунияти одам / бемории пайдошудаи норасоии масуният
Зараре, ки ба шахсони мубталои вируси норасоии масунияти одам / бемории пайдошудаи норасоии масуният дар натиљаи нодуруст иљро намудани вазифањои хизматї аз љониби кормандони тиббии муассисањои хизматрасонии тиббї расонда шудааст, бо тартиби муќаррарнамудаи ќонунгузории Љумњурии Тољикистон љуброн карда мешавад. 

БОБИ 4

ЊИФЗИ ИЉТИМОИИ КОРМАНДОНЕ, КИ ДУЧОРИ ХАТАРИ КАСБИИ 

СИРОЯТИ ВИРУСИ НОРАСОИИ МАСУНЯТИ ОДАМ МЕБОШАНД

Моддаи 18. Ба беморињои касбї мансуб донистани вируси норасоии масунияти одам / бемории пайдошудаи норасоии масуният
Дар ваќти иљрои вазифањои хизматї ба сирояти вируси норасоии масунияти одам гирифтор шудани кормандони тиббї, фармасевтї ва дигар кормандон  ба гурўњи беморињои касбї мансуб дониста мешаванд.

Моддаи 19. Њифзи иљтимоии кормандоне, ки дучори хатари касбии сирояти вируси норасоии масунияти одам мебошанд
Кормандоне, ки бо расонидани кўмаки тиббї ба ањолї, тадќиќоти озмоишгоњї ё илмї аз рўи масъалањои вируси норасоии масунияти одам / бемории пайдошудаи норасоии масуният ва истењсоли дорувории вирусї машѓуланд, инчунин донорњо, кормандони хадамоти иљтимої ва дигар шахсоне, ки бањри расонидани кўмак ба шахсони сироятшудаи вируси норасоии масунияти одам / бемории пайдошудаи норасоии масуният љалб шудаанд, аз њолатњои сирояти вируси норасоии масунияти одам  ва инчунин  маъюб гаштан ва фавтидани онњо аз бемории пайдошудаи норасоии масуният њангоми иљроивазифаи хизматї суѓуртаи њатмии давлатї карда мешаванд.

Тартиби суѓуртаи њатмии ин гурўњи кормандонро Њукумати Љумњурии Тољикистон муайян мекунад.

Маъмурияти муассисањои тиббї, ки кормандони онњо барои сирояти вируси норасоии масунияти одам тањќиќоти ташхисї мегузаронанд, ба шахсони мубталои вируси норасоии масунияти одам / бемории пайдошудаи норасоии масуният кўмаки тиббї мерасонанд, инчунин бо хун ва дигар маводи шахсони мазкур сарукор доранд, ўњдадоранд ин кормандонро бо воситањои зарурии муњофизат таъмин намоянд ва  онњоро бо маќсади ошкор сохтани сирояти вируси норасоии масунияти одам мунтазам муоина кунанд.

Моддаи 20. Њуќуќи кормандони тиббии мубталои вируси норасоии масунияти одам / бемории пайдошудаи норасоии масуният 

Кормандони тиббие, ки дар натиља ба таври дахлдор бинобар сидќан  иљро намудани вазифаи хизматї ба онњо вируси норасоии масунияти одам сироят кардааст ё бемори норасоии муњассили масуният шудаанд, дорои чунин њуќуќњоянд:

- дар навбати аввал ба бењтар кардани шароити манзилї бо тартиби муайянкардаи ќонунгузорї;

- ба нафаќаи имтиёзноки пиронсолї, дар мавриди фавтидани онњо аз вируси норасоии масунияти одам / бемории пайдошудаи норасоии масуният ба пардохт кардани нафаќа дар њаљми 100 фоизи музди кор ба аъзои корношоями оила ва фарзандони онњо то расидан ба синни балоѓат; 

- ба рухсатии њарсолаи давомнокиаш на камтар аз 36 рўзи корї бо истифодаи он дар тобистон ё дигар ваќти барои онњо мувофиќ;

- ба табобати њарсола дар муассисањои муолиљавию истироњатї новобаста аз тобеияти идоравии онњо;

- ба љуброни зарар, ки  њаљм ва тартиби онро ќонунгузорї муќаррар мекунад.

Дар сурати сироят кардани вируси норасоии масунияти одам њангоми иљро ба таври дахлдор накардани вазифаи касбї, дар натиљаи вайрон намудани ќоидањо ва меъёрњои бехатарї бо гуноњи корманд њуќуќи ўро барои љуброни зарар ќонунгузорї муайян менамояд.

Моддаи 21. Имтиёзњо дар соњаи мењнат
Кормандоне, ки ба шахсони мубталои вируси норасоии масунияти одам / бемории пайдошудаи норасоии масуният кўмаки тиббї, иљтимої ва дигар хел кўмак мерасонанд, ба ташхиси озмоишгоњии сирояти вируси норасоии масунияти одам, гузаронидани тадќиќоти илмї бо истифодаи маводи сироятшуда, истењсоли маводи биологї барои ташхис, инчунин ба муолиља ва пешгирии бемории пайдошудаи норасоии масуният машѓуланд, дорои чунин њуќуќњоянд:

- ба баромадан ба нафаќа мутобиќи рўйхати №1-уми истењсолот, корњо, ихтисосњо, вазифањо ва нишондињандањои корњои зеризаминї, кор дар шароити махсусан вазнини мењнат, ки машѓул будан бо онњо ба нафаќа аз рўи синну сол бо шартњои имтиёзнок њуќуќ медињад;

- ба иловапулии  музди кор дар њаљми 100-фоиз;

- ба рухсатии њарсолаи давомнокиаш то 56 рўзи таќвимї;

- ба рўзи кори кўтоњ(рўзи кори 6 соата).

БОБИ 5

МУЌАРРАРОТИ  ХОТИМАВЇ

Моддаи 22. Њамоњангсозї, мониторинг ва арзёбии самаранокии муќовимат бо вируси норасоии масунияти / бемории пайдошудаи норасоии масуният
Њамоњангсозии амалиёт оид ба муайян намудани афзалиятњои муќовимат бо пањншавии вируси норасоии масунияти одам / бемории пайдошудаи норасоии масуният, тањияи барномањо ва наќшањои фаъолият, тайёр кардани наќшањои молиявї, амалї гардонидани мониторинг ва арзёбии самаранокии фаъолият дар њамаи зинањо аз Кумитаи миллии њамоњангсозї, ки намояндагони маќомоти њокимияти иљроия ва ќонунгузор, ташкилотњои љамъиятї, љомеаи шахсони сироятшудаи вируси норасоии масунияти одам / бемории пайдошудаи норасоии масуният ва дигар муассисаю ташкилот ва корхонањоро дар бар гирифта, дар фаъолияти муќовимат бо вируси норасоии масунияти одам / бемории пайдошудаи норасоии масуният дар зинањои дахлдор фаъолона ширкат меварзанд, анљом дода мешавад. (ќљт 31.12.08 №476) 
Мониторинги татбиќи наќшаю барномањо, арзёбии самаранокии фаъолият оид ба муќовимат бо пањншавии вируси норасоии масунияти одам / бемории пайдошудаи норасоии масуният дар дараљаи миллї ва минтаќавї  аз љониби гўруњњои корї ва муассисањои дараљаи дахлдор, ки комиссияи байнисоњавии дахлдор ваколатдор намудааст,мунтазам амалї гардонида мешавад.

Ахборот дар бораи натиљаи мониторинги пањншавии вируси норасоии масунияти одам / бемории пайдошудаи норасоии масуният, татбиќи наќшаю  барномањо, инчунин арзёбии самаранокии фаъолият оид ба муќовимат бо пањншавии вируси норасоии масунияти одам / бемории пайдошудаи норасоии масуният, аз љумла дар доираи шартномањои байналмилалї сари ваќт дар воситањои ахбори омма пурра чоп карда мешавад.

Моддаи 23. Њамкории байнисоњавї дар муќовимат бо вируси норасоии масунияти одам / бемории пайдошудаи норасоии масуният
Њамаи муассисањои маориф ба наќшањои таълимї ва фаъолияти таълимию тарбиявї масъалањои тарѓиби тарзи њаёти солимро ворид намуда, ба хонандагон дар бораи роњњои сирояти вируси норасоии масунияти одам ва усулњои пешгирии вируси норасоии масунияти одам / бемории пайдошудаи норасоии масуният ахбороти пурра, босифат ва дастрас медињанд.

Муассисањои давлатии маориф ва њифзи иљтимої якљоя бо муассисањои тандурустї ва воњидњои маќомоти њифзи тартиботи љамъиятї дар њамкорї бо ташкилотњои љамъиятї барномањои пешгирии сирояти вируси норасоии масунияти одам -ро барои кўдакон ва наврасони бепарастор тањия ва татбиќ мекунанд.

Муассисањои давлатии тандурустї якљоя бо муассисањое, ки ба муомилоти ѓайриќонунии маводи нашъаовар назорат мекунанд, дар њамкорї бо ташкилотњои љамъиятї барномањои пешгирии сирояти вируси норасоии масунияти одам -ро барои истеъмолгарони моддањои нашъаовар ва дигар гурўњњои ноустувор тањия намуда, амалї мегардонанд.

Моддаи 24. Њамкории байналмилалї
Њамкории байналмилалї дар муќовимат бо пањншавии вируси норасоии масунияти одам / бемории пайдошудаи норасоии масуният дар доираи барномањои дахлдори байналмилалї ва дигар санадњои њуќуќии байналмилалии эътирофнамудаи Љумњурии Тољикистон, аз љумла дар соњаи мубодилаи донишњо ва таљрибаи андўхта оид ба масъалаи њифзи њуќуќи инсон вобаста ба вируси норасоии масунияти одам / бемории пайдошудаи норасоии масуният, инчунин ба вуљуд овардани механизмњои њифзи њуќуќи инсон дар заминаи вируси норасоии масунияти одам / бемории пайдошудаи норасоии масуният дар сатњи миллї ва байналмилалї амалї гардонида мешавад.

Моддаи 25. Масъулияти шахсони сироятшудаи вируси норасоии масунияти одам
Дидаю дониста зери хатари сироят гузоштан ё сироят кунондани шахси дигар (ё якчанд шахс) бо вируси норасоии масунияти одам аз љониби шахсе, ки ба сирояти вируси норасоии масунияти одам гирифтор буданашро медонад, боиси љавобгарии љиноятии муќарраркардаи ќонунгузории Љумњурии Тољикистон мегардад.

Шахси гунањгор инчунин зарареро ки бинобар расонидани кўмаки тиббї ва иљтимої ба шахси сироятшуда расондааст, бо тартиби муќаррарнамудаи ќонунгузории Љумњурии Тољикистон љуброн мекунад.

Моддаи 26. Масъулияти кормандони тиббї
Кормандони муассисањои тандурустї, ки вазифаи касбии худро хунукназарона ба љо овардаанд ва ин боиси ба шахси дигар (ё якчанд шахс) сироят кардани вируси норасоии масунияти одам гардидааст, мутобиќи ќонунгузории Љумњурии Тољикистон ба љавобгарї кашида мешаванд.

Моддаи 27. Масъулият барои вайрон кардани Ќонуни мазкур
Риоя накардани Ќонуни мазкур боиси бо тартиби муќаррарнамудаи ќонунгузорї ба љавобгарии интизомї, маъмурї, љиноятї ва гражданї кашидан мегардад.

Моддаи 28. Аз эътибор соќит донистани Ќонуни Љумњурии Тољикистон «Дар бораи пешгирии бемории СПИД (аломати норасоии масунияти бадан)»

Ќонуни Љумњурии Тољикистон аз 27 декабри соли 1993 «Дар бораи пешгирии бемории СПИД (аломати норасоии масунияти бадан)» (Ахбори Шўрои  Олии Љумњурии Тољикистон, соли 1994, №2, моддаи 34; Ахбори Маљлиси Олии Љумњурии Тољикистон, соли 1996, №3, моддаи 48; соли 1997, №23-24, моддаи 333) аз эътибор соќит дониста шавад.

Моддаи 29. Мавриди амал ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

